
Shri Ramakrishna Suprabhatam

ಶ್ರೀರಾಮಕೃಷ್ಣಸುಪ್ರಭಾತಂ

ಲೀಲಾ ಮನುಷ್ಯೋ ಭಗವನ್ ಕ್ಷುದಿರಾಮ ಸೂನೋ
ಶ್ರೀ ಶಾರದಾರಮಣ,ಚಂದ್ರಮಣೀ ತನೂಜ .

ಸರ್ವಾವತಾರ ತಿಲಕಾಯಿತ-ಪುಣ್ಯಕೀರ್ತೇ
ಶ್ರೀರಾಮಕೃಷ್ಣ ಭವತಸ್ತವ-ಸುಪ್ರಭಾತಂ .. 1..

ಕಾಲೀಪದಾಂಬುಜ ಸಮರ್ಚನಲಾಲಸಸ್ಯ
ತದ್ವಿಪ್ರಯೋಗ ಕಠಿನವ್ಯಸನಾತುರಸ್ಯ .
ನಿಃಶೇಷ ರೋಮವಿವರಶೃತರಕ್ತಬಿಂದೋ-
ರ್ಮೂರ್ಛಾಮಿಭೂತಮನಸಸ್ತವ-ಸುಪ್ರಭಾತಂ .. 2..

ತ್ಯಕ್ತಾನ್ನಪಾನಶಯನಾದಿ ಶರೀರ ಧರ್ಮಾನ್,

ಶಶ್ವದ್ಧರಾತಲಲುಂಠನ-ಕಮನೀಯಮೂರ್ತೇ .

ಅಂಬಾಭಿಧಾನ ಮುಖರೀಕೃತ ಪುಣ್ಯಕಂಠ
ತ್ರೈಲೋಕ್ಯ ಪಾವನವಿಭೋ, ತವ ಸುಪ್ರಭಾತಂ .. 3..

ಖಡ್ಗೇಣ ಕಂಠದಲನಾಯ ಸಮುದ್ಯತಸ್ಯ
ಸದ್ಯೋವಿಲೋಕಿತ ಜಗಜ್ಜನನೀಮುಖಸ್ಯ .
ತತ್ಕಾಂತಿವೀಚಿ ಕವಲೀಕೃತ ವಿಗ್ರಹಸ್ಯ
ಸಮ್ಮೂರ್ಚ್ಛಯಾ ಪ್ರಪತತಸ್ತವ ಸುಪ್ರಭಾತಂ .. 4..

ಕಾಲೀನಿರಂತರನಿರೀಕ್ಷಣಾನಂದಿತಸ್ಯ
ವಾತಾತ್ಮಜೇನ ಪರಮೈಕ್ಯಮುಪಾಗತಸ್ಯ .
ಕಾಮೋಪಧಾವನ ಪರಸ್ಯ ಸಾಕ್ಷಾತ್-

ಕಾರಾನುರಂಜಿತಧಿಯಸ್ತವ ಸುಪ್ರಭಾತಂ .. 5..

ನಿಷ್ಕಾಮಲೋಭಮದಮತ್ಸರಮಾನಸಸ್ಯ
ಸತ್ ಶಿಕ್ಷಣಾರ್ಥಕೃತದಾರಪರಿಗ್ರಹಸ್ಯ .
ವೈತೃಷ್ಣ್ಯ ವಿಸ್ಮೃತ ವಿವಾಹಕಥಸ್ಯ ಸಾಧೋಃ
ಶ್ರೀಶಾರದಾಮಣಿಪತೇಸ್ತವ ಸುಪ್ರಭಾತಂ .. 6..

ಸರ್ವಾಂಗದಾಹಶಮನಾರ್ಥ ಮುದಪ್ಲುತಸ್ಯ
ಶ್ರೀಭೈರವೀ ವಿಹಿತ ಭೇಷಜ ನಿರ್ವೃತಸ್ಯ .

ಶ್ರೀರಾಮಕೃಷ್ಣಸುಪ್ರಭಾತಂ

ತಂತ್ರೋಕ್ತಸಾಧನ ಸಹಸ್ರನಿಷೇವಕಸ್ಯ
ಸರ್ವೇಷು ಸಿದ್ಧಿಮಯತಸ್ತವ ಸುಪ್ರಭಾತಂ .. 7..

ಸ್ವಸ್ಯಾಂಗತಃ ಸುಕೃತಪಾತಕರೂಪ ಪುಂಸೋ-
ನಿರ್ವಾಣಮುತ್ಕಟಪರಸ್ಪರಮಲ್ಲಯುದ್ಧಂ .

ಪುಣ್ಯೇನ ಪಾಪಹನನಂ ಚ ನಿಶಾಮ್ಯ ಸಾಕ್ಷಾ-
ಚ್ಛಾಂತಜ್ವರಸ್ಯ ಸುಖಿನಸ್ತವ ಸುಪ್ರಭಾತಂ .. 8..

ಸ್ವರ್ಣೇ ತೃಣೇ ಮಲಯತೇ ವಿಷತುಲ್ಯದೃಷ್ಟೇ-
ರ್ಜೀವೇ ಶವೇ ನೃಷು ಮೃಗೇಷು ಸಮಾನಬುದ್ಧೇಃ .
ಭಿಕ್ಷೌ ಗೃಹಿಣ್ಯ ವಿಷಮಂ ಪ್ರಸಮೀಕ್ಷ್ಯಮಾಣ
ಸ್ಯಾಂತರ್ಬಹಿಃ ಸಮದೃಶಸ್ತವ ಸುಪ್ರಭಾತಂ .. 9..

ಭೋಗೇಷುಯೋಗವಿಭವೇಷು ವಿರಾಗಶಾಲಿನ್
ಕ್ಷೇತ್ರೇಷು ವೇಶಭವನೇಷು ಪರಾರ್ಥದರ್ಶಿನ್ .

ಶಿಷ್ಟೇಷು ದುಷ್ಟನಿಕರೇಷು ಕೃಪಾಭಿವರ್ಷಿಣ
ತ್ರೈಲೋಕ್ಯಪಾವನಯಶಸ್ತವ ಸುಪ್ರಭಾತಂ .. 10..

ಅಂತರ್ಬಹಿಶ್ಚ ಭುವನತ್ರಿತಯಂ ಸಮಸ್ತಂ
ಸರ್ವೇಶ್ವರಸ್ಯ ಮಹಸಾತಿಮಿತಂ ತತಂ ಚ .

ಆಲಕ್ಷ್ಯ ಹರ್ಷಜವಧರ್ಷಿತ ಮಾನಸಸ್ಯ
ಮತ್ತಪ್ರಣರ್ತನ ಕೃತಸ್ತವ ಸುಪ್ರಭಾತಂ .. 11..

ಆಲೋಕ್ಯ ಲೋಕಜನನೀ ಪ್ರತಿಮಾನ್ ಪ್ರದೀಪಾ-
ನಾರಾಧನೋಪಕರಣಾನಿ ಸಮರ್ಚಕಾಂಶ್ಚ .
ದೇವಾಲಯಂ ಚ ಸಕಲಾನಿ ಚಿದಾತ್ಮಕಾನಿ
ವಿಶ್ವಕ್ಸುಮಾನಿಕಿರತಸ್ತವ ಸುಪ್ರಭಾತಂ .. 12..

ರಾಧಾಪ್ರವಿಷ್ಟಹೃದಯಸ್ಯ, ತದಾತ್ಮಕಸ್ಯ
ಮಾಧುರ್ಯಭಾವಮಧುಪಾನ ಮದೋತ್ಕಟಸ್ಯ .
ಪ್ರೇಯಾವಿಯೋಗದ್ರವತಪ್ತಕಲೇವರಸ್ಯ
ನಿರ್ಜೀವಸಾಮ್ಯಮಯತಸ್ತವ ಸುಪ್ರಭಾತಂ .. 13..

ಗೋಪಾಲನಂದನನಿರೀಕ್ಷಣವಿಜ್ವರಸ್ಯ
ತನ್ನಿತ್ಯಯೋಗಪರಮೋತ್ಸವನಿರ್ವೃತಸ್ಯ .
ಸರ್ವತ್ರತತ್ತನುವಿಲೋಕನವಿಸ್ಮಿತಸ್ಯ
ತತ್ಸಾತ್ಮತಾಂಗತವತಸ್ತವ ಸುಪ್ರಭಾತಂ .. 14..

ಭಕ್ತೋತ್ತಮೋ ಮಹಿತ ಭಾಗವತಂ ಪುರಾಣಂ
ತತ್ಸಂಶ್ರಯಶ್ಚ ಭಗವಾನಿತಿ ಕೀರ್ತಿತಸ್ಯ .

ವಸ್ತುತ್ರಯೈಕ್ಯ ಪರಮೈಕ್ಯ ಮಹಾರಹಸ್ಯಂ
ಸಾಕ್ಷಾದ್ವಿಲೋಕಿತವತಸ್ತವ ಸುಪ್ರಭಾತಂ .. 15..

ಅನ್ಯಾದೃಶಾತ್ಮತಪಸಾಮನುಭಾವಹೇತೋ-
ರೇಕೈಕ ರೋಮವಿವರಾತ್ ಸ್ವತನೋರ್ಗಲಂತೀಂ .

ಆಲೋಕ್ಯ ಕಾಂತಿಮಭಿನಂದಿತುಮಕ್ಷಮಸ್ಯ
ತನ್ನಷ್ಟಯೇಸ್ಪೃಹಯತಸ್ತವ ಸುಪ್ರಭಾತಂ .. 16..

ಅಸ್ತೇಯಸತ್ಯಕರುಣಾದಿಯಮೈರ್ಯುತಸ್ಯ
ಕಾರ್ತ್ಸ್ನೇನ ಸಾಧನಚತುಷ್ಟಯ ಪುಷ್ಕಲಸ್ಯ .
ಅಜ್ಞಾನತೋಽಪಿ ಕನಕಾದಿಸಮಸ್ತಲೋಹ-

ಸ್ಪರ್ಶಾಕ್ಷಮಸ್ಯ ಭಗವನ್ಸ್ತವ ಸುಪ್ರಭಾತಂ .. 17..

ಪೂಗಾದಿಯತ್ ಕಿಮಪಿ ವಸ್ತುಕರಾರವಿಂದೇ
ಸಂಗೃಹ್ಯತೇ ಯದಿ ಕದಾಪಿ ನಿಜೋಪಯುಕ್ತ್ಯೈ .

ತರ್ಹ್ಯಜಸಾ ಕುರೂಟತಾಮತಿಮೂಢ಼ತಾಂ ಚ
ಸಂಪ್ರಾಪ್ಯ ಕಶ್ಮಲಭುಜಸ್ತವ ಸುಪ್ರಭಾತಂ .. 18..

ಸಂತಾಡ಼ನಸ್ಯ ಪರಕಾಯನಿಪಾತಿತಸ್ಯ
ಸುಸ್ಪಷ್ಟಚಿಹ್ನಮಖಿಲಾತ್ಮತಯಾ ಸ್ವದೇಹೇ .

ಸಂಕ್ರಾಂತಮದ್ಭುತವಿಮೋಹಿತ ಮಾನುಷಾಣಾಂ
ನೇತ್ರಸ್ಯ ಗೋಚರಯತಸ್ತವ ಸುಪ್ರಭಾತಂ .. 19..

ತೋತಾಪುರೀಚರಣಭಕ್ತ, ತತೋಗೃಹೀತ
ಸಂನ್ಯಾಸದೀಕ್ಷ ವಿದಿತಸ್ವಪರಾತ್ಮಭಾವ .

ಮಾಸಾನ್ ಷಡುಜ್ಝಿತ ವಿಕಲ್ಪಮಹಾಸಮಾಧೌ
ನಿರ್ಮಜ್ಯ ಸಂಸ್ಥಿತ ವಿಭೋ, ತವ ಸುಪ್ರಭಾತಂ .. 20..

ಆಚಾರಪೂತಕರಣಸ್ಯ ಶುಭಾಶಯಸ್ಯ
ಬದ್ಧಾಸನಸ್ಯ ವಿಜಿತಾನಿಲಪಂಚಕಸ್ಯ .
ಪ್ರತ್ಯಾಹೃತೇಂದ್ರಿಯಗಣಸ್ಯ,ಸಮಾಹಿತಸ್ಯ
ಬ್ರಹ್ಮಾಮೃತಂ ರಸಯತಸ್ತವ ಸುಪ್ರಭಾತಂ .. 21..

ಸ್ವೇಚ್ಛಾಗೃಹೀತ ಮಧುರಪ್ರಮದಾಮಯಸ್ಯ
ವರ್ಷಾರ್ಧಭುಕ್ತಬಹುದುಃಸಹಯಾತನಸ್ಯ .
ಇತ್ಥಂ ಶನೈರ್ಜಡ಼ಸಮಾಧಿ ಸಮುತ್ಥಿತಸ್ಯ,
ಸ್ಥಾನತ್ರಯಂ ಗತವತಸ್ತವ ಸುಪ್ರಭಾತಂ .. 22..

ಇಸ್ಲಾಮತೋತ್ಸುಕಮೋಹಮ್ಮದಮೂರ್ತಿದರ್ಶಿನ್
ಈಶೋರ್ನಿರೀಕ್ಷಕ,ವಿಲೋಕಿತ ಗೌರ ಕೃಷ್ಣ .

ತೇಷಾಮಶೇಷವಪುಷಾಂ ಸ್ವತನೋಃ ಪ್ರವೇಶಂ
ನಿವರ್ಣ್ಯ ವಿಸ್ಮಿತಮತೇ, ತವ ಸುಪ್ರಭಾತಂ .. 23..

ಸಾಕ್ಷಾತ್ಕೃತೇಶಗಿರಿಜಾಚ್ಯುತರಾಮರಾಧಾ
ಸೀತಾಂಜನೇಯನವಿಕೃಸ್ತುಶಚೀತನೂಜ .

ಅನ್ಯೈರದೃಷ್ಟಚರಯೋಗರಹಸ್ಯವೇದಿನ್
ಸಂಕ್ಷುಣ್ಣ ಸರ್ವಸರಣೇ ತವ ಸುಪ್ರಭಾತಂ .. 24..

ತ್ಯಕ್ತ್ವಾ ವಿಕಲ್ಪರಹಿತಾಂ ಜಡ಼ಯೋಗನಿದ್ರಾ-
ಮಂಬಾಜ್ಞಯಾ ಕುಶಲಭಾವಮುಖಸ್ಥಿತಸ್ಯ .
ಲೋಕಂ ಮಹೇಶ್ವರಮಪಿ ಸ್ಫುಟಮೇಕಕಾಲೇ
ಸಂಪಶ್ಯತೋಽಖಿಲ ಗುರೋಸ್ತವ ಸುಪ್ರಭಾತಂ .. 25..

ಲೀಲಾಸಹಾಯವಿರಹವ್ಯಥಿತಾಂತರಂಗ
ತೇಷಾಮುಪಾಗಮನದರ್ಶನಸುಪ್ರಸನ್ನ .
ತೇಷಾಂ ಪುರಃ ಪ್ರಕಟಿತಾತ್ಮಮಹಾಪ್ರಭಾವ
ಸ್ವಾಮಿನ್ ಜಗತ್ರಯಗುರೋ, ತವ ಸುಪ್ರಭಾತಂ .. 26..

ಸಚ್ಚಿನ್ಮೂರ್ತೇ ಧೃತನರತನೋರ್ಲೀಲಯಾ ಧರ್ಮಗುಪ್ತ್ಯೈ
ಕೃತ್ವಾ ದೀರ್ಘಂ ಬಹುವಿಧತಪಾಂ ಸ್ಯೇಷುಸಂಪ್ರಾಪ್ಯಸಿದ್ಧಿಃ .
ನಿಕ್ಷಿಪ್ಯಾಂತೇ ಸ್ವಯಮುಪಚಿತಂ ಜ್ಞಾನವಿತ್ತಂ ಸ್ವಶಿಷ್ಯೇ,
ಷ್ವಂತರ್ಧಾತುಂ ವ್ಯವಸಿತಮತೇರಸ್ತು ತೇ ಸುಪ್ರಭಾತಂ .. 27..

ಸಚ್ಚಿತ್ಸೌಖ್ಯೇಕಮೂರ್ತೇ ನಿಜಮಹಿಮರತೇರ್ಭೂರಿಕಾರುಣ್ಯರಾಶೇ-
ರ್ವಿಪ್ರಾಗ್ಯ್ರಾಲ್ಲಬ್ಧಜಾತೇರ್ಬಹುವಿಧತಪಸಿ ವ್ಯಾಪೃತಸ್ವಾಂತವೃತ್ತೇಃ .
ಪ್ರಾಪ್ತಬ್ರಹ್ಮಾನುಭೂತೇಃ ಸಹಚರನಿಹಿತ ಸ್ವೀಯತೇಜೋವಿಭೂತೇ-
ರಾನಾಕವ್ಯಾಪಿಕೀರ್ತೇರಖಿಲಜನಪತೇರಸ್ತು ತೇ ಸುಪ್ರಭಾತಂ .. 28..

ಇತಿ ಓಟ್ಟುರೌನ್ನಿನಮ್ಮೂತಿರಿಪ್ಪಾದ ವಿರಚಿತಂ
“ಶ್ರೀರಾಮಕೃಷ್ಣಸುಪ್ರಭಾತಗೀತಂ”ಸಂಪೂರ್ಣಂ .

